
[bookmark: _GoBack]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ԼՐԱՑՈՒՄՆԵՐ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը.
Սույն նախագծի ընդունումը պայմանավորված է ՀՀ քաղաքաշինության կոմիտեի պատվիրատվությամբ (այսուհետ՝ Կոմիտե) իրականացվող կապիտալ ծրագրերի շրջանակներում կառուցված կամ վերակառուցված օբյեկտների (նախակրթական, կրթական, բժշկական, մարզական և այլն) նկատմամբ սեփականության իրավունքի պետական գրանցման գործընթացի ապահովմամբ:
Կադաստրային չափագրման ծառայությունների ձեռքբերման անհրաժեշտությունը բխում է հետևյալ հանգամանքներից.
- Իրավական ձևակերպում: Շինարարական աշխատանքների ավարտից հետո օբյեկտների շահագործման հանձնման և դրանց նկատմամբ Հայաստանի Հանրապետության սեփականության իրավունքի ամրագրման համար պարտադիր նախապայման է հանդիսանում որակավորված անձանց կողմից իրականացված կադաստրային չափագրումը և համապատասխան հատակագծերի առկայությունը:
- Գույքագրում և հաշվառում: Պետական միջոցների հաշվին ստեղծված ակտիվների ճշգրիտ հաշվառման և հետագայում համապատասխան գերատեսչությունների կամ համայնքների հաշվեկշռին հանձնելու համար անհրաժեշտ են արդիական չափագրական տվյալներ:
-Շեղումների կանոնակարգում: Շինարարության ընթացքում առաջացած նախագծային փոփոխությունների կամ փաստացի կառուցված մակերեսների համապատասխանեցումն իրավահաստատող փաստաթղթերին պահանջում է մասնագիտական չափագրում՝ կադաստրային գործի կազմման համար:
Կոմիտեի կողմից իրականացվող ծրագրերի շրջանակներում 2026 թվականին նախատեսվում է ավարտին հասցնել կամ շահագործման հանձնել մի շարք կարևորագույն օբյեկտներ: Այս ծառայությունների ձեռքբերումը թույլ կտա խուսափել շենքերի շահագործման հանձնման ժամկետների ձգձգումից և կապահովի գույքի նկատմամբ պետական սեփականության ժամանակին գրանցումը: 
Ներկայումս նախակրթական, կրթական և բժշկական օբյեկտների կադաստրային չափագրման ծառայությունների ձեռք բերման նպատակով 2026 թվականի  փետրվարի   18-ին  կնքվել է  N ՀՀՔԿ-ԳՀԾՁԲ-25/64  պայմանագիրը, որի գինը կազմում է  13,745.3 հազար ՀՀ դրամ: Ընդ որում պայմանագրի գինը ներառում է՝ հողամասերի չափագրում-290.310 մ²- 8,128.7 հազար ՀՀ դրամ, շենքերի, շինությունների չափագրում-
72.008 մ²- 5,616.6 հազար ՀՀ դրամ: 
Միաժամանակ հաշվի առնելով, որ 2025 թվականի դեկտեմբերի 19-ին Կոմիտեի և «Հայաստանի Հանրապետության փորձագիտական կենտրոն» ՊՈԱԿ-ի միջև կնքված N ՀՀՔԿ-ՀՄԱԾՁԲ-25/19 ՀՀ Արագածոտնի մարզի «Աշտարակի բժշկական կենտրոն» ՓԲԸ-ի գլխավոր մասնաշենքի կառուցման նախագծանախահաշվային փաստաթղթերի տեխնիկական վերլուծության և խորհրդատվության ծառայությունների պայմանագիրը, 2025 թվականին չի ֆինանսավորվել, ուստի անհրաժեշտ է 2026 թվականին հատկացնել ֆինանսական միջոցներ ծառայությունների ձեռքբերման նպատակով՝ 984.0 հազար ՀՀ դրամ գումարի չափով: 
2. Առաջարկվող լուծումը 
Վերը նշված խնդրի լուծման նպատակով առաջարկվում է.
1. - Իրականացնել վերաբաշխում «1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի «11002. Նորմատիվատեխնիկական փաստաթղթերի մշակում  և տեղայնացում» միջոցառման «Ընդհանուր օգտագործման ավտոմոբիլային ճանապարհներ, տրամսպորտային ենթակառուցվածքներ (ԵՄ նորմերի թարգմանություն և տեղայնացում)» և Երկաթուղիներ (ԵՄ նորմերի թարգմանություն և տեղայնացում) նորմերից «1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի «11011. Ավարտվող շինարարական օբյեկտների չափագրման ծառայություններ» և «21001. Քաղաքաշինության բնագավառում պետական ծրագրերի իրականացման ապահովում» միջոցառումներին՝ 14,729.3 հազար ՀՀ դրամ գումարի չափով, որի արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության չի առաջանա:
- Իրականացնել միջեռամսյակային վերաբաշխում  «1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի «11011. Ավարտվող շինարարական օբյեկտների չափագրման ծառայություններ» և «21001. Քաղաքաշինության բնագավառում պետական ծրագրերի իրականացման ապահովում» միջոցառումների միջև («ՀՀ Լոռու մարզի Ստեփանավան համայնքի Աշոտաբերդ թաղամասի կառուցապատման աշխատանքներ» օբյեկտի գծով ( եռամսյակի, կիսամյակի և ինը ամսվա համար):
3. Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության կոմիտեի աշխատակիցները:
           4. Այլ իրավական ակտերում փոփոխությունների և/կամ լրացումների անհրաժեշտությունը
Նախագծի ընդունման դեպքում այլ իրավական ակտերում փոփոխություններ և/կամ լրացումներ չեն նախատեսվում: 
5. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
Նախագծով ՀՀ պետական բյուջեի եկամուտների և ծախսերի էական ավելացում կամ նվազեցում չի նախատեսվում:
6. Կապը ռազմավարական փաստաթղթերի հետ
Նախագիծը բխում է ՀՀ կառավարության 2021 թվականի նոյեմբերի 18-ի N1902-Ն որոշմամբ հաստատված ՀՀ կառավարության 2021-2026 թվականների գործունեության միջոցառումների «Քաղաքաշինության կոմիտե» բաժնի
- 18-րդ կետի նպատակներից՝ «Վարչական, առողջապահական, մարզական, մշակութային և հանրակրթական նշանակության օբյեկտների շենքային պայմանների բարելավում․․․»:


